
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՍԵՊՏԵՄԲԵՐԻ 28-Ի N 1588-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ 
	
	1. Ընթացիկ իրավիճակը և նախագծի ընդունման անհրաժեշտությունը.
ՀՀ կառավարության 2005 թվականի սեպտեմբերի 28-ի N 1588-Ն որոշման 1-ին և 2-րդ կետերով սահմանված է, որ Հայաստանի Հանրապետության Նախագահի և Հայաստանի Հանրապետության վարչապետի հրավերով Հայաստանի Հանրապետություն ժամանած պաշտոնական պատվիրակությունների այցերի հետ կապված ծախսերի փոխհատուցումը կատարվում է համաձայն փաստացի կատարված ծախսերը հիմնավորող փաստաթղթերի։ Այս դրույթը կիրառվում է նաև Հայաստանի Հանրապետության փոխվարչապետերի հրավերով Հայաստանի Հանրապետություն ժամանած օտարերկրյա պետությունների փոխվարչապետերի և Հայաստանի Հանրապետության արտաքին գործերի նախարարի հրավերով Հայաստանի Հանրապետություն ժամանած օտարերկրյա պետությունների արտաքին գործերի նախարարների ու միջազգային կազմակերպությունների` համաձայն հավելվածի, ղեկավարների գլխավորած պատվիրակությունների այցերի դեպքում:
2023 թվականի հունիսի 14-ին  ուժի մեջ մտած  «Պետական արարողակարգի մասին» օրենքում լրացումներ և փոփոխություններ կատարելու մասին» ՀՕ-190-Ն օրենքի 2-րդ հոդվածի 2-րդ մասի համաձայն՝ «Պետական արարողակարգի մասին» ՀՀ օրենքի (այսուհետ՝ Օրենք) 8-րդ հոդվածի 5-րդ մասը շարադրվել է նոր խմբագրությամբ, համաձայն որի՝ հոդվածի 1-ին մասով սահմանված ծախսերի ֆինանսավորումն իրականացվում է պետական արարողակարգի ծառայության ներկայացրած հաշվետվության հիման վրա՝ համաձայն փաստացի կատարված ծախսերը հիմնավորող փաստաթղթերի՝ վարչապետի որոշմամբ:
Հաշվի առնելով, որ օրենքի 8-րդ հոդվածի 5-րդ մասը և ՀՀ կառավարության 2005 թվականի սեպտեմբերի 28-ի N 1588-Ն որոշման 1-ին և 2-րդ կետը պարունակում են նույնաբովանդակ նորմեր,  անհրաժեշտություն է առաջացել այն ուժը կորցրած ճանաչել, իսկ որոշման հավելված հաստատված միջազգային կազմակերպությունների ցանկը սահմանել առանձին իրավական ակտով՝ վարչապետի որոշմամբ։
Բացի այդ, ՀՀ վարչապետի 2021թ. թիվ 02/10.3/37766-2021 հանձնարարականով յուրաքանչյուր գերատեսչությանը հանձանարարվել է  բացառել լիազորող նորմ չունեցող Կառավարության և վարչապետի որոշումների նախագծերի ներկայացումը վարչապետի աշխատակազմ և նախաձեռնել իր գործունեության ոլորտին առնչվող Կառավարության և վարչապետի որոշումների իրավական հիմքն ապահովող օրենսդրական փոփոխություններ, իսկ եթե դրանց անհրաժեշտությունը այլևս առկա չէ, ապա այդպիսի որոշումները ուժը կորցրած ճանաչելու մասին որոշում:

2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ արտաքին գործերի նախարարության կողմից:

3. Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը և պետական բյուջեում ծախսերի և եկամուտների էական ավելացման կամ նվազեցման մասին
Նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր
	Կապը ռազմավարական փաստաթղթերի հետ բացակայում է։
